
§ 1 
Załožbowa rada  

 
(1) Pósejźenja Załožboweje rady se wótměwaju pšawidłownje w nalěśu a nazymje (pšawi-

dłowne pósejźenja), nanejmjenjej pak jaden raz na lěto. Pó pótrjebje mógu se zwołaś 

wurědne pósejźenja. 

Pśedsedaŕka/Pśedsedaŕ pśepšosyjo pisnje respektiwnje w tekstowej formje wšyknych 

cłonkow Załožboweje rady, jich zastupnice/zastupnikow a pśedsedaŕku/pśedsedarja 

Parlamentariskeje pśirady nejpózdźej styri tyźenje do pósejźenja z pódaśim dnjownego 

pórěda.  

Dypki dnjownego pórěda, kótarež stoje w pśepšosenjach na pšawidłowne pósejźenja 

Załožboweje rady, maju se južo w Załožbowej komisiji pśigótowaś.   

 

(2) Pósejźenja mógu se pśewjasć ako prezencne pósejźenja abo ako pósejźenja pśez zašal-

towanje wšyknych abo jadnotliwych cłonkow Załožboweje rady z pomocu techniki za 

wideokonferencu. Zašaltowane cłonki płaśe ako pśibytne a se wobźěliju na wótgłoso-

wanju, gaž su do głosowanja wopšawnjone. 

 

(3) Pósejźenja nawjeduju se wót pśedsedaŕki/pśedsedarja Załožboweje rady, pśi zastupo-

wanju wót jeje zastupnice/jogo zastupnika. Wó wjeźenje protokola stara se załožbowe 

zastojnstwo. 

 

(4) Pśedsedaŕka/Pśedsedaŕ zwěsćijo do zachopjeńka pósejźenja pśibytnosć cłonkow Załož-

boweje rady a jeje wopšawnjonosć wobzamknjenja. Załožbowa rada jo do wobzam-

knjenja wopšawnjona, jolic jo nanejmjenjej wósym z jeje cłonkow pśibytnych.  

Jolic až jo cłonk Załožboweje rady pó § 5 wótr. 2, co. 1, 5 a 6 wustawkow a rownocasnje 

teke jogo zastupnik/zastupnica zajźowany, móžo cłonk pśez docasnu pisnu powěsć abo 

pśez powěsć w tekstowej formje pśedsedaŕce/pśedsedarjeju Załožboweje rady swój 

głos za wobzamknjenja jadnotliwych dnjownych dypkow wótedaś (powěźeńka wó gło-

sowanju).  

 

(5) Załožbowa rada zwólijo do naraźonego dnjownego pórěda. Wó naraźenjach za změny a 

wudopołnjenja rozsuźijo z jadnoreju wětšynu. 

 

(6) Direktorka/Direktor załožby wobźělijo se na pósejźenjach Załožboweje rady z póraźuju-

cym głosom. Wóna/Wón smějo dalšnych sobuźěłaśerjow załožbowego zastojnstwa na 

pósejźenja kazaś, jolic pśedsedaŕka/pśedsedaŕ w jadnotliwem paźe nic drugego njepó-

stajijo. 

(7) Jolic jo pórědny cłonk sam pśibytny, su jogo zastupniki wopšawnjone, se na pósejźen-

jach z póraźujucym głosom wobźěliś. 

 

(8) Na pósejźenjach Załožboweje rady směju se gósći na pśepšosenje pśedsedaŕki/pśedse-

darja wobźěliś.    

 

 
§ 2  
Rěc 

 
(1) Na pósejźenjach Załožboweje rady móžotej se nimska a serbska rěc wužywaś. Pśi tom 

ma se zawěsćiś, až mógu jadnanjam wšykne cłonki Załožboweje rady we wšom slědo-

waś. 

 

(2) W dopisowanju Załožboweje rady a załožbowego zastojnstwa stej serbska a nimska rěc 

dopušćonej. Jolic jo pismo w serbskej rěcy spisane, se pó pótrjebje z pódpismom pód 

nimskorěcneju wersiju wobkšuśijo, až jo wopśimjeśe serbsko- a nimskorěcneje wersije 

w samskej měrje zawězujuce. 

 
 

§ 3 
Pśigótowanje pósejźenjow Załožboweje rady 

 
(1) Direktorka/Direktor pśipósćelo cłonkam Załožboweje rady, jich zastupnicam/zastupni-

kam ako teke pśedsedaŕce/pśedsedarjeju Parlamentariskeje pśirady podłožki nanejmje-

njej 20 kalendariskich dnjow do pósejźenja. 

  
 

§ 4 
Wobzamknjenja 

 
(1) Załožbowa rada rozsuźijo pśez wobzamknjenje. W notnych padach móžo pśedsedaŕka/ 

pśedsedaŕ Załožboweje rady, pśi zastupowanju jeje zastupnica/jogo zastupnik, dojśpiś 

wobzamknjenje teke pśez pisne wótgłosowanje (woběgowe póstupowanje). W pśedło-

ženju ma se pódaś termin (nic jěsnjej ako 14 dnjow pó wótpósłanju), pó kótaremž pśi-

głosowanje ako dane płaśi. Pisne wobzamknjenja trjebaju jadnogłosnosć.  

 

(2) Wobzamknjo se w zjawnem wótgłosowanju pśez zwignjenje ruki z jadnoreju wětšynu 

wótedanych głosow. Pśed wótgłosowanim se tekst wobzamknjenja dopołnje napišo a 

pśedcytajo. Póstajenja, kótarež słušaju eksplicitnje k wobzamknjenju, ale njebudu za-

pśěgnjone w teksće wobzamknjenja, maju se do protokola zapisaś. Změny k naraźen-

jam k wobzamknjenju mógu se na pšosbu wustnje, pisnje abo w tekstowej formje 

pśednjasć. Wó pšosbu rozsuźujo Załožbowa rada z pomocu wobzamknjenja.  

 

(3) Na pšosbu jadnučkego cłonka Załožboweje rady musy se pótajmnje wótgłosowaś. 

 

(4) Pśi wótgłosowanju dosega pśibytnosć jadnučkego, Zwězk abo wótpowědny kraj zastu-

pujucego cłonka, aby se głose Zwězka/kraja wótedaś mógli (§ 5 wótr. 2 co. 2 do 4 

wustawkow). W tom paźe mógu se głose Zwězka abo wótpowědnego kraja jano jadnot-

nje wótedaś. 

 

(5) Jadnanja Załožboweje rady su zasadnje dowěrliwe. Winowatosć k dowěrliwosći wobstoj 

teke pó spušćenju Załožboweje rady. 

 

 
§ 4 a 

Wuzamknjenje z wobradowanja a wótgłosowanja 
 

(1) Pśedpise Kazni wó zastojnskem póstupowanju (VwVfG), wósebnje §§ 9, 13, 20, 21 

VwVfG maju se wótpowědnje nałožowaś pśi wšych góźbach, kótarež pśitrjefiju zastojn-

ske póstupowanja, z boka cłonkow Załožboweje rady a jich zastupnicow/zastupnikow. 

Wušej togo płaśi art. 8 wótr. 3 sada 3 Statnego dogrona mjazy Krajom Bramborska a Li-

chotnym krajom Sakska wó załoženju „Załožby za serbski lud“.   

 

(2) Pšosbu k wuzamknjenju pó wótrězku 1 móžo kuždy cłonk Załožboweje rady inkluziwnje 

pótrjefjonego/pótrjefjoneje (sebjewuzjawjenje) do casa wótpowědnego wobzamknjen-

ja stajiś. Póžedaŕka/Póžedaŕ ma za to pśicynu pomjeniś. Pótrjefjona/pótrjefjony 

dostanjo góźbu, se k tomu wugroniś. Pśedsedaŕka/Pśedsedaŕ Załožboweje rady móžo 

sebje pominaś, až póžedaŕka/póžedaŕ a pótrjefjona/ pótrjefjony pśednjasone wobstoj-

nosći wěrnosćiwje pśedstajijotej.  

 

(3) Wó wuzamknjenju rozsuźijo Załožbowa rada bźez sobustatkowanja pótrjefjoneje/pó-

trjefjonego. Jolic až se cłonk wuzamknjo, pśewzejo jogo zastupnica/zastupnik głoso-

wańske pšawo. 

 

(4) Lěc pśedsudkownosć pó wótrězku 1 wobstoj, zwěsćijo se na zachopjeńku kuždego pó-

sejźenja, nejpózdźej pak do wobjadnanja wótpowědujucych dypkow dnjownego pórěda 

a wótpowědne wobzamknjenja se protokolariski zapišu.   

§ 5  
Wugódnośenje pósejźenjow 

 
(1) Wó wuslědku jadnanjow a wó wobzamknjenjach Załožboweje rady ma se spis zgóto-

waś, kótaryž pśedsedaŕka/pśedsedaŕ a protokolantka/protokolant podpisotej. Wob-

zamknjenja maju se pó słowje protokolěrowaś. Pśedłoženje protokola pśipósćelo se w 

mjasecu pó wótpowědnem pósejźenju cłonkam Załožboweje rady, aby se mógali za 14 

dnjow k tomu wugroniś. 

 

(2) Pó tom casu a pśeźěłanju protokola pśipósćelo se wón pórědnym cłonkam Załožboweje 

rady a jich zastupnicam/zastupnikam ako teke pśedsedaŕce/pśedsedarjeju Parlamenta-

riskeje pśirady. 

 
 

§ 6 
Załožbowa komisija 

 
(1) Nadawki Załožboweje komisije su we wustawkach Załožby za serbski lud w § 6 wótr. 2 

definěrowane. 

 

(2) Direktorka/Direktor załožby pśepšosyjo komisijowych cłonkow pisnje nejpózdźej dwa 

tyźenja do pósejźenja z pódaśim dnjownego pórěda pisnje respektiwnje w tekstowej 

formje. Aby se zmóžniło docasne głosowanje, ma se nacerjenje dnjownego pórěda 

Załožbowej raźe a cłonkam Załožboweje komisije južo styri tyźenje do pósejźenja komi-

sije z wustajonym casom wót 5 źěłabnych dnjow pósrědniś.  

 

(3) Załožbowa komisija se zejźo pó pótrjebje, nanejmjenjej pak k pśigótowanju pšawidłow-

nych pósejźenjow Załožboweje rady. 

 

(4) Pósejźenja nawjedujo direktorka/direktor załožby, pśi zajźowanju jeje zastupnica/jogo 

zastupnik. Protokolěrowanje jo nadawk załožbowego zastojnstwa.  

 

(5) Direktorka/Direktor pśipósćelo cłonkam Załožboweje komisije te pó móžnosći dopołnje 

wuźěłane pódłožki (wujasnjenje wěcnych wobstojnosćow, naraźenja k wobzamknjenju, 

dodanki) nejpózdźej 10 (źěłabnych) dnjow do pósejźenja. 

 

(6) Jadnanja Załožboweje komisije su zasadnje dowěrliwe. Winowatosć k dowěrliwosći 

wobstoj teke pó spušćenju Załožboweje komisije. 

 

(7) Howac płaśe pó zmysle pśedpise § 2 a § 4a. 

(8) Wó wuslědku jadnanjow Załožboweje komisije ma se spis pśigótowaś, kótaryž matej di-

rektorka/direktor a protokolěrujuca wósoba pódpisaś. Pśedłoženje protokola pósrědni-

jo se cłonkam Załožboweje komisije pó móžnosći w samskem casu  z pósłanim załožbo-

wych pódłožkow z wustajonym casom za wugronjenje wót 14 dnjow.  

Pó wótběgu wustajonego casa a pśeźěłanju protokola pósrědnijo se čłonkam Załožbo-

weje komisije a Załožboweje rady ako teke jich wótpowědnym zastupnicam/zastupni-

kam nejpózdźej 3 kalendariske dny do pósejźenja Załožboweje rady.  

 

(9) Nowo pomjenjone cłonki Załožboweje rady pó § 5 wótr. 2 co. 1 wustawkow ako teke 

jich zastupniki/zastupnice maju se pśi prědnem pomjenjenju slědujucego pósejźenja 

Załožboweje komisije pśepšosyś.  

 

(10) Nadawki fachoweje pśirady za projektowe spěchowanje su w § 6 wótr. 7 wustawkow 

Załožby za serbski lud definěrowane. Źěłowa wašnja jo rědowana w jadnańskem pórěźe 

Załožboweje pśirady za projektowe spěchowanje.  

 
   

§ 7 
Direktorka/Direktor 

 
(1) Direktorka/Direktor wuwjedujo wobzamknjenja Załožboweje rady a Załožboweje komi-

sije a rědujo stawne a jej/jomu pśenjasone nadawki załožby. Wóna/Wón rozsuźijo we 

wěcach, dalokož pó wustawkach pśigłosowanje Załožboweje rady trjebne njejo. 

 

(2) Direktorka/Direktor wuźěłajo plan za rozdźělenje nadawkow, kótaryž póstaja organiza-

ciju załožbowego zastojnstwa ako teke kompetence jadnotliwych sobuźěłaśerjow. Plan 

se Załožbowej raźe k wěsći dajo. 

 

(3) Pśi njepśibytnosći direktorki/direktora wugbajo se jadnaŕstwo wót jeje zastupnice/jogo 

zastupnika. Słužbne jězdy direktorki/direktora, kótarež pśesegaju wěcej ako pěś dnjow 

w jadnotliwem paźe, a jězdy do wukraja maju se pśedsedaŕce/pśedsedarjeju Załožbo-

weje rady do nastupa jězda pśipowěźeś. 

 

(4) Nejpózdźej až do 15. oktobra běžnego etatowego lěta pśedpołožyjo direktorka/direktor 

Załožbowej komisiji pśedłoženje etatowego plana za naslědne etatowe lěto. Pśedłožen-

je wopśimjejo etatowe plany wót załožby spěchowanych institucijow. Do togo ma di-

rektorka/direktor etatowe plany z wótpowědnymi institucijami wujadnaś. 

 

(5) Z kóńcom slědujucego etatowego połlěta pśedpołožyjo direktorka/direktor pśedłoženje 

za kóńclětne wótlicenje k pśespytowanju pśez załožbowe gremije. 

§ 8 
Płaśiwosć jadnańskego pórěda 

 
(1) Jadnański pórěd jo se wót Załožboweje rady na jeje pósejźenju dnja 23. maja 2024 wob-

zamknuł.  

 

(2) Wón nabydnjo płaśiwosći dnja 1. junija 2024. Rownocasnje zgubijo doněntny jadnański 

pórěd, slědny raz změnjony 12. maja 2020, swóju płaśiwosć.  


